
海西建州

海西建州夷皆名女直，古肅慎國。後漢曰挹婁，魏曰勿吉，唐隋曰黑水䍪羯。唐開元中，

以其地為蘄州，置黑水府。其後栗木䍪羯盛，號渤海，黑水往屬之。後渤海為契丹所攻，

黑水復擅其地，是金鼻祖之部落也。初號女真，臣屬於遼，避遼號改女直。至阿骨打而

大滅遼，為金，以其地為大寧府。元滅金，設軍民萬户府五，分領混同江南北，黑水達

達及女直之人有合蘭府水達達路總摄之。

洪武初歸附高皇帝，為設都司衛所官，其酋長為都督都指揮，指揮千百户镇撫等官使，

因其俗自相役屬，不給官祿，聽其近邊駐牧保塞，不為寇而厚之宴賞。

永樂初，成祖益遣人招諭之，於是諸夷盡附，皆置衛所、授官如洪武時。成祖又為置馬

市，開原城，給贍其酋長柴布米，其有願居内地者，於開原設安樂州，於遼陽設自在州，

以處之皆量授以官，聽其耕牧自便，於是諸酋長聞風麕至。成祖先後為置奴兒干都司一、

建州等衛一百八十四、兀者托溫千户等所二十。其來貢諸夷又有速溫河地面等三十八、

地面哈魯喜樓里城别里真站等七站，又有巫里阿口等寨凡五十八所，罔不内向歸誠稽首

闕下者矣。

〈（奴兒干都司朵颜衛泰寧衛建州衛必里衛福余衛洪武闲置兀者衛兀者左衛兀者右衛兀

者後衛赤不罕衛屯河衛安河衛俱

永樂二年置毛憐衛虎兒文衛失里绵衛奴兒干衛坚河衛撒力衛俱永樂三年置古贲河衛右城

衛塔魯木衛苏溫河衛干滩河衛兀者前衛卜颜衛亦罕河衛納憐河衛麦蘭河衛兀列河衛双城

衛撒刺兒衛亦馬刺衛干蘭衛亦兒古里衛脱木河衛卜刺罕衛密陳衛脱伦衛嘉河衛垥山衛阿

速江衛速平江衛木魯罕山衛馬英山衛士魯亭山衛木塔里山衛朵林山衛兀也吾衛吉河衛札

竹哈衛福山衛肥河衛哈溫河衛木朿河衛罕荷河衛撒兒忽衛札童衛俱永樂四年置阿古河衛

喜樂溫河衛木陽河衛哈蘭城衛可令河衛兀的河衛哥吉河衛野木河衛納刺古河衛亦里察河

衛野兒定河衛卜魯丹河衛好屯河衛喜刺乌河衛考郎衛兀亦速里河衛阿刺山衛随满河衛撒

秃河衛忽蘭山衛古魯浑山衛阿资河衛甫里河衛荅刺河衛撒只刺河衛阿里河衛依木河衛亦

文山衛木蘭河衛朵兒必河衛甫門河衛俱永樂五年置納木河衛童宽山衛兀魯罕河衛塔罕山

衛者帖列山衛木兴衛友帖衛牙魯衛刺魯衛益实衛乞忽衛兀里溪山衛希滩河衛弗朵秃河衛

阿者迷河衛撒察河衛干蘭河衛阿真河衛木忽刺河衛钦真河衛克默河衛察刺秃山衛□罕河

衛阮里河衛列門河衛秃都河衛实山衛忽里吉山衛莫溫河衛薛列河衛俱永樂六年置卜魯衛

兀葛林衛把城衛札肥河衛忽石門衛札岭木衛木里吉衛忽兒海衛伏里其衛乞勒尼衛爱河衛

把河衛和屯吉衛失里木衛阿伦衛古里河衛塔麻速衛俱永桨七年置水兴河衛木刺河衛喜申

衛使坊河衛甫兒河衛亦麻河衛兀应河衛法因河衛阿荅赤河衛古木山衛葛稱哥衛俱

永樂八年置督罕河衛建州左衛只兒蠻衛兀刺衛順民衛囊哈兒衛古魯衛满泾衛哈兒蠻衛塔

亭衛也孫伦衛可木河衛弗思木衛弗提衛俱

永樂十年置斡朵伦衛永樂十一年置哈兒分衛阿兒溫河衛速塔兒河衛兀屯河衛玄城衛和卜

罗衛老哈河衛失兒兀赤衛卜魯秃河衛可河衛乞塔河衛兀刺忽衛俱永樂十二年置渚冬河衛

札真衛兀思哈里衛忽魯爱衛俱永樂十三年置吉滩河衛亦馬忽山衛俱

永樂十四年置阿真同真衛亦東河衛亦迷河衛俱

永樂十五年置建州右衛益实左衛阿塔赤衛塔山左衛城討溫衛俱正統闲置兀者托溫千户所

兀者稳勉赤千户所兀者巳河千户所兀者揆野木千户所海刺兒千户所哈流溫千户所兀秃河

千户所竦和兒千户所哈三千户所哈刺哈千户所兀的罕千户所可里踢千户所兀音千户所只

陳千户所鎖郎哈真河千户所得的河千户所奥江河千户所哈魯門山千户所古贲河千户所敷

荅河千户所俱永樂闲置又有速溫河地面昏地迷河地面兀兒衮车地面施伯河地面卜魯丹河

地面胜和兒河地面木溫地面諸车河地面可木山地面车让河地面钦真河地面因只河地面兀

思哈里地面古里河地面卓兒河地面撒哈刺地面亦秃浑河地面古里罕河地面忽忽八河地面

失木魯河也面把兒卜河地面木伦河地面崔哈河地面黑龙江地面也今河地面那河門地面卜

忽秃河地面弗孫河地面兀魯溫河地面撒只刺河地面兀察河地面毕力木江地面的里木地面

捅坎地面海西地面苏分地面失令地面亦馬阿束咬地面哈魯域喜樓里城别里真站古代替站

仗荅林站别兒真站弗朵河站五速站忽把希站播兒宾站黑勒享右站黑勒里站五里河口那令

口火名口日兒河必兴河鎖失河古因溫都魯河干的因河凡五十八處）〉

其夷有三種，居海西等處者為海西女直，居建州、毛憐等處者為建州女直，極東為野人

女直。野人女直去中國遠甚，建州居中最強，有貂皮、人參、松子之利。屋居耕種，服

食頗類中華。永樂末，建州夷人居前開原者叛入毛憐衛，相攻殺。宣德聞解撫之，遂以

建州老營地居開原人，名為東建州。老營地，朝廷歲取人參、松子地也。正統初，建州

左衛都督猛可帖木兒為七姓野人所殺，弟凡察子童倉挾衛印亡入朝鮮，童苍弟董山嗣為

建州衛指揮，更給印亡何。凡察歸，詔予董山故印，上其新印。凡察不予，乃更分左衛

置右衛使董山以新印領左凡察以故印領右末年也先入寇犯京师脱脱不花犯遼東邊陲不靖

者数年海西女直之有名者率死於也先之难朝延所給敕若印皆失之其子孫無所证以請襲歲

入貢第名曰舍人道不得乘传宴不得预上席所貢貂若馬不中者邊辄却之堆旧時入貢人数以

数百天順中裁之無过五十賞赉渐薄繇是諸夷不至屡援邊成化二年命總兵官趙輔總督李秉

督諸將击之指揮張胜等败之玉湖參將孫璟周俊败之分水岭追出邊外三百里余璟骁將也虜

人呼為蟒孫其與諸夷战连三日俱令軍士下馬行且鬬自朝及暮凡数十合而總兵施英者亦并

力合攻贼败走復繇凤山入秉使指揮傅海王衛為左哨李英徐祥為右哨夹攻破走之已董山悔

罪歸我所掠人以赎被虜諸人許之復下礼部移示邊臣遇貢九以礼貢物聽自効第其人建州獨

多多毛憐衛人规賞賜守關者辄拒之毛憐建州復繇此数入犯朝廷使都督武忠往諭之董山等

悔罪來貢朝廷敕責之皆顿首謝及出就宴其部下指揮又有出嫚骂语禠厨人铜牌者至給賜復

奏求素蟒衣玉带金頂及银酒器不一一朝廷量賜之而已而遣行人送還約束之途中然其部落

寇邊不絕也上命總兵武靖伯趙輔拘董山於广寧使還諭其部落毋再入寇乃返之輔等召董山

宣敕董山遽出袖刀刺伤通事其夷屬亦各亂刀雜刺馆伴兵卒輔擒捕董山格殺其二十六人囚

余人以俟命朝廷命王瑛為副總兵與輔征剿之其冬輔與總督李秉督都指揮柯忠等分兵两道

抵其巢穴而朝鮮亦发兵助我遏其東邊於是右监丞韦朗等破之朗家寨王瑛與游击將軍王铨

等破之於五岭副總兵都指揮同知裴显等败之將火赤玉馬代苦茹等塞搜剔之松林山輔秉言

董山復歸苦邊必大奏朝廷诛之安置其降人於两广福建諸夷心怀忿然尚貪中國賞賜時往來

中國賞賜雖薄夷人往往增多人数且至千余又求董山子脱脱襲父职而朝廷亦許之董山者貪

狡夷奴雖朝貢亦潜受朝鮮官职賞賜六年怨朝鮮助我治兵相攻潜谋作日此時彭谊為都御史

命都指揮崔胜进击擒其酋斩之夺其馬骡器械辎重十四年海西兀者前衛都指揮散赤哈言開

原验放夷人管指揮者受其珍珠豹皮兵部移文總督都御史陳钺勘究都督产察者散赤哈姪也

方入貢管指揮惧赂产察白言無有散赤哈恨之声言且犯邊钺招散赤哈來广寧面折散赤哈率

所部欲繇撫順關进參將周俊恐赤哈见钺則管指揮事露驰报曰海西夷素不從此關进恐熟知

道路開衅他日钺是而阻之其時散赤哈已入關則大怒折箭誓恨復歸海西道從建州过建州三

衛夷人怀董山之忿有日矣即留散赤聚哈兵数千大掠凤集諸堡钺集兵拒之則已去獨近塞也

僧格等十八族皆土著虜方有使貢恐我误兵留其使走之撫順所白钺曰犯邊者海西人無预我

特等十八番皆有人入貢未還也钺方钦自辭與副總兵韓斌等系也僧格等杖殺之乘夜襲屠十

八番谬言於朝曰捣巢功一月之闲捷音四五至復請益兵征討之通事王英说太监汪直曰建州

三衛臣屬世世岂有叛理朝廷遣行人伴送貢夷彼中途不得买卖陳都御史貪功启衅失遠人心

公請於上往彼撫諭察钺所為此可為公功英請從直喜以聞而司礼监怀恩尼之上命兵部左侍

郎馬文升往而廵案山東御史王崇之以实聞矣文升至钺方望與图功文升主撫而已被屠十八

族盡來讼冤文升赈慰焉因言建夷叛服靡常我已招降董山而又殺之近復捣其巢宂槩及無辜

失信生祸莫此為大招撫征討唯上命之時余子俊為兵部尚書是文升言居顷之東虜递犯叆陽

諸堡英復言於直此時可言上击退虜并招撫建夷為公功直請上得行直行钺厚赂中朝大臣與

直厚者為解脱自大寧抵山海關一带讽其居民候直过羣伏道左保任之直至钺便服雜仆從左

右朝夕其中直左右得钺赂交口赞钺直喜钺甚钺因谮文升於直并及牟俸而牟俸罹祸矣於是

直請勘治建州先後失事諸臣罪請定西侯蒋琬刑部尚書林聪與之俱文升坐撫夷不盡致其犯

邊论谪戍直歸钺復言於直酋伏當伽修怨怙忿當诛朝廷復遣直行而以撫寧侯朱永為總兵襲

破之永道遇貢使哈速郎秃等以為贼捕送京师诛其五人窜其七十余人而永缘此进保國公钺

右都御史直增歲祿諸夷大忿益深人惨住時御史強珍暴其事坐谪戍而邊事益坏会其酋完者

秃貢馬乞入謝守臣苦用兵思復親夷請於朝許之正德闲海四夷加哈竹孔革等為亂旋撫諭解

散嘉靖中速里武居松花所最強其地為諸夷入貢必經道有開原城外山贼猛克者尝邀諸夷歸

路夺其賞速里武殺之十年來貢朝廷厚賜慰奖之【速里武一作速里忒】其後請乞频繁大率

以诈得官貢人浮常額乃從兵部議下邊臣嚴核人数如旧制二十一年夷人孛撒赤哈等入寇廵

撫孫襘御之多失亡顷之於敖為廵撫坐减賞物夷人哗敖诈殺哗者夷挾怨数入塞如成化時復

時時與虜合為邊患撫臣连以不任罢遼東西大困隆庆五年高拱饬邊以副使張学颜為廵撫李

成梁為總兵其冬建夷注住等以六千余人入犯成梁力战大破之驱入其巢穴斩首虜五百八十

余人斩酋首把兒大寗公提二人夷乃稍战萬历末復為亂天启初地入於夷人矣其地在混同江

東開原城北東濒海西接兀良哈南邻朝鮮

西戎上

西域去中國最遠，禹貢所謂柝支渠搜，今之甘凉，漢匈奴右賢王地也。武帝傾海内財始

取之，設酒泉、張掖、燉煌三郡，西至玉門關通西域，置都护及戊已較尉，絕北虜西番

交，所謂断匈奴右臂。至光武，閉關謝之，唐太宗斥邊西域入貢始盛。及其中葉，雖六

盤山外亦為吐蕃所據，宋寧夏地入據於趙元昊不得有外夷。太祖既定天下，使征西將軍

鄧愈、西平侯沐英、西寧侯宋晟攘卻諸部，乃置陝西行都司，分屬十二衛三千户所於甘

凉間。〈（於張掖置甘州五衛於酒泉置肅州衛於武威置凉州衛於煌中置西寧衛於姑臧置

镇蕃衛又有三衛曰山丹曰永昌曰庄浪三千户所曰高台曰镇夷曰古浪）〉自陝西蘭州渡河

千五百里至肅，自肅而西七十里為嘉峪關守之。成祖即位，益開邊使行人。陳誠通西域，

西域君長皆随誠入貢。

哈密

畏兀兒附

安定衛

安定鞑靼别部東為罕東北抵古沙州其地广袤千里洪武七年酋長撤里畏兀兒安定王卜烟帖

木兒遣使來貢賜以织金文绮分其地為四部曰阿端曰阿员曰若先曰帖里各給印章而賜卜烟

帖木兒银印明年献元所授金银字牌請立安定阿端一衛分統四部許之遂以夷酋沙刺為指揮

等官安定王立未几為沙刺所殺部落溃散永樂十一年其孫亦攀丹來巿賜印诰復故封二十二

年中使乔來喜等往西域至毕力江為贼所殺洪熙元年都指揮李英與必里衛土官指揮康寿等

率兵至罕東問故罕東指揮言贼中國使者安定曲先二酋也英进击攻昆仑西数百里至雅令阔

地安定斩首四百八十级虜安定王桑兒加失夹及男女千余人获驼馬牛羊十四萬有奇曲先遠

遁安定王诣闕謝罪命礼部主事杨镛赍敕劳英寿厚賜之宣德二年以安定僧賞触領占為威净

慈应國师給诰命银印自是安定王與國师屡入貢而國师之外復有禅师在國师之上正統中則

有領占端刺麻竹領占完卜札巴监參禅师正統十一年亦攀丹卒子領占干些兒嗣成化中為土

魯番残破苗裔散失弘治初安定王領真干即兒子千奔請嗣王許之正德七年為北虜亦卜刺所

破余眾内徙嘉靖闲復令其部酋嗣為指揮然安定後無传而阿端久没莫知處

罕東衛

罕東罕東左二衛皆在沙州古西戎部落洪武二十五年土酋哈口咎等侵塞大將軍蓝玉討之深

入至阿真川不见虜還三十年酋長鎖南吉刺思遣使入貢立罕東衛以鎖南吉刺思為指揮佥事

永樂元年與其兄荅力襲等十六人貢馬进指揮使而以荅力襲為指揮同知頭目奴奴為指揮佥

事自是貢不絕曲先之役罕東頭目班麻思吉率所部從擒斩首虜获驼馬牛羊以献宣德七年论

功授指揮使成化中為土魯番所困夷酋奄章逃居沙州朝廷許其耕牧轮貢部落日蕃至奄章之

孫只克以罕東衛既废請立罕東左衛治其地從之以只克嗣官領衛事巳进都督佥事弘治六年

土魯番掠沙州迫諸夷自附只克請捄用兵部尚書馬文升議发罕東兵襲之罕東失期我师不能

有大功自是土魯番入寇每假道其國令給食而亦不刺安定数掠其资罕東愈微至正德時往往

款塞求恤矣只克卒孫白羔黑刺嗣為都督嘉靖初與别酋沙木哥土巴先叛附土魯番者皆來歸

邊臣請分其眾半居肅州白城半居威虜仍择其壯勇练习之番休迭上皆聽白羔黑刺約部落浸

蕃而我邊以饷夷坐困焉

赤斤蒙古

赤斤蒙古周西戎战國月氐秦漢屬匈奴武帝耴為燉煌酒泉二郡康屬瓜州後没於吐蕃宋西夏

據之元屬沙州路永樂二年故元鞑靼丞相苦朮子塔力尼等率所部男女百五人來歸詔設赤斤

蒙古千户所以塔力尼為千户賜诰印寻升為衛以塔力尼為指揮十一年擒叛寇老的罕來献上

悦厚賜之进指揮胴知塔力尼卒子且旺失加嗣进都指揮同知正統元年自言與鞑靼战有功进

都指揮使五年进都指揮佥事且旺失加卒子阿速嗣是時瓦刺也先強盛尝求昏阿速阿速未即

許也先使人召阿速往受聘阿速惧請内迁以避之詔曰婚也先可也往受聘不宜往而见诈悔何

及矣赤斤爾所守地奈何迁避之赤斤蒙古雖與沙州罕東名内屬然阴與瓦刺市受其平章等官

畏其強也始苦朮娶西番女生塔力尼又娶其達達生鎖合者及革古者乃分所部為三帐自領中

帐而使塔力尼領左隶以西番人鎖合者領右隶以達達人左帐部故雄於右帐部至是阿速欲并

右帐耴之日相仇殺右帐酋指揮同知鎖合者窘携所部來歸未几死景泰元年阿速以擒叛寇功

晋都督同知復晋左都督成化二年阿速卒子瓦撒塔兒嗣其明年瓦撒塔兒卒子賞播塔兒嗣是

時土魯番陷哈密侵掠赤斤至正德间夺其印種人散亂多走塞下其衛遂虚

曲先衛

曲先在安定西古西戎部落元置曲先荅林元帅府洪武四年設曲先衛以土酋散西思為指揮同

知其後為朵兒只巴所攻曲先入安定居阿员地永樂四年指揮哈三散即思三即等表言西番侵

暴乞仍立衛徙治药王淮报可以三即領衛事給印章并徙安定治所於昔兒丁永樂末散即思及

安定酋劫殺中使都指揮李英进击之皆遠遁宣德五年散即思復掠使者及西域貢使命都督佥

事史昭充副總兵及都督佥事趙安充左參將都督佥事趙彧充右參將率安定罕東兵討之散即

思惧而逃遣弟千户坚都等进馬赎罪上以遠夷宥之還其俘令居故部其後屡入貢然亦苦土魯

番内徙失故地此外又有哈烈哈三哈烈兒沙的蠻哈失哈兒哈的蘭赛蘭扫蘭亦力把力乜克力

把丹沙把力黑俺力麻脱忽麻察力失干失卜哈刺怕刺失刺思你沙兀兒克失迷兒帖必力思果

撒思火坛火占苦先沙六海牙牙昔牙兒干戎白兀伦阿速阿端耶思成坤城舍黑摆音克癿凡三

十八國朝貢道皆經哈密其貢期或三年或五年哈烈國一名里魯其王有沙哈魯者元驸馬帖木

兒子東有俺都淮八荅商等城皆隶屬之永樂初遣使招諭七年其酋么赉等來朝貢久之復遣吏

部员外郎陳誠使其國正統二年來貢馬玉石亦力把里故名烈失里在沙州西去肅州西北三千

七百余里或曰焉耆或曰古兹國元時名别失八里也元裔馬哈麻王子居之其所隶有火州東荒

城古高昌國漢西域長史戊巳較尉所居洪武二十一年將將軍穷征残元献元俘撒馬兒諸夷在

俘中上遣使送歸别失八里國王里的兒火者因使者入貢上嘉之二十四年遣主事宽彻监察御

史韓敬大理评事唐钲报王書彻至乃被留獨遣敬钲二人遇上遣書還諭之永樂四年王沙迷查

遣使貢玉璞等物十一年陳誠使其國其國王納里失只罕為從弟歪思所弒而自立徙國西去更

號亦力把里歪思又與其子撒秃治兵相攻宣宗素知歪思之毋恭順朝廷敕示以教畜子孫之道

其後朝貢不絕也

土魯番

火州

柳陳城

撒馬兒罕

撒馬兒罕在哈烈東亦力把力西漢罽宾也洪武二十年國王帖木兒貢驼馬继貢海東青厚賜之

蓝將軍深入逐残胡撒馬兒罕有行贾捕魚海者盡俘以歸上察其真撒馬兒罕人皆遣還之帖木

兒奉表謝貢馬千二百疋表文曰大明大皇帝受天明命為天下君自古所無之國皇帝有之自古

未服之國皇帝服之臣帖木僻在萬里外恭聞圣德宽大弘庇覆载知上天欲平治天下特命皇帝

出為亿兆主兹又恩被下臣俾异域商贾得览观都邑城池之盛如出昏睹晴又承数書恩撫劳問

俾站驿相通道路無壅臣國中部落欢舞感戴歌仰圣心如照世之杯臣惟仰视圣寿福祿如天永

永無極上嘉其有文遣主事宽彻等报之永樂七年陳誠至其國不入貢上使礼科都給事中傅安

與御史姚臣往征之以官軍千五百人往撒馬兒罕怒拘留安等洪熙元年其國兀魯伯為王乃奉

表入貢送安歸安留撒馬兒罕二十年矣歸惟十七人與俱而姚臣死久矣【傅安太康人起家县

吏历四夷馆通事舍人鸿胪寺序班洪武末累迁礼科都給事中撒馬兒罕弗宾成祖遣安持节使

X-GORB Books | zh.wikisource.org | CC BY-SA 4.0 7 / 23



名山藏/卷之一百九

其國酋長负固不服且讽安降安曰天朝使臣肻從汝邪酋怒覊留之艰苦备尝志节益励酋長知

终不可屈乃以礼送還因献名馬珠玉為謝自是其貢遂通安歸以老乞骸骨賜一品服致仕命有

司給月米舆夫宣德四年卒遣官諭祭治葬墓在朱仙镇岳庙後】正統四年來貢馬馬色玄蹄額

白詔图之賜名曰瑞□九年來貢其王曰兀魯伯曲烈干朝廷賜之金玉器皿及龙頭拄杖玉事件

细馬鞍各色织金纻丝衣料等物成化十七年进二狮至關外奏遣大臣往迎职方郎中陆容言狮

誠奇兽顾不具郊庙之牺牲备乘舆之骖服不宜受上乃第遣中使往二十二年又进狮取道广東

浮海還云欲往满刺加更市以进广東布政使陳选上書拒止之弘治二年其王阿黑进狮礼科給

事中韓鼎請却之上嘉納焉四年又进狮及鹦鹉至广東守臣以聞礼部尚書倪岳言陛下即位却

珍奇罢貢献颂传中外撒馬兒罕貢狮臣知圣心必不嘉納第此夷入貢道故從甘肅涉海而來則

勘合印信皆屬虚文矣抑臣虑其习知海道而生意外之变望遣行人驰諭彼中厚為宴賞治其歸

船敕諭國王自此貢從故道献但土物庶使宾服夷丑知明天下不勤遠人不貴异物之意上嘉納

之大学士李東陽作却貢诗以颂其服屬有迭里迷沙鹿海牙赛篮渴石養夷達失干荅兒密卜花

兒諸國

陳誠西域记曰哈烈一名里魯在撒馬兒罕西南去嘉峪關萬一千一百里四面多山有西流之河

東北方方十余里哈烈城在焉國主居城東北隅室垒石平方若高台無栋梁陶瓦中敞虚室数十

地铺毡罗窓户牖扉刻绘花纹金碧無君臣上下男女相聚皆席地趺坐國主衣窄袖衣及贯頭衫

戴小单刺帽以白布缠頭办发髟巴後國人尊稱之曰鎖魯檀華言君主也國人之服與國主同制

上下相呼皆稱名相见稍屈身初相识則屈一足三跪以為大礼男女皆然饮食無七筯酿酒多用

葡萄大宴会則亦設几案尊者饮下人皆跪酒行則陳币帛次珍宝又次金银钱布坐闲余者撒坐

外左右執事竞拾之皆大諠笑名曰喜钱市中交易银钱大小為三等國人成造而输税於國主國

主记印焉不者不得行市有征什取二有权衡無斗解筦事者曰刀完有施行國主與刀完直書纸

上各记花押花押之制以金银為戒指镌名焉國無法律伤人及死罚钱而己婚姻以姊妹為妻妾

男子髠首缠白布妇女如之居止相混丧則易首布以清赤凡丧百日葬不棺囊瘗之不祀鬼神不

祭宗祖祭宗祖則於墓惟拜天择日而聚拜無月朔甲子七日為一周班列大土屋一人大呼則班

拜每月二十日為把斋至於月盡不敢饮食暮乃食周月始食荤則聚眾植長竿恳葫芦藏白鸽葫

芦中跃馬射之射中鸽飞者為得采國中有通回回經者眾稱之曰满刺國主尊礼之城中置大土

屋設铜器如古鼎周围数丈刻文器上游学子弟聚而习之若中國太学然若警报則有急足持箭

急足日走可三二百里葢幼而习之其俗侈其土沃饶多暖少雨土产有白盐铜铁琉璃金银珊瑚

琥珀珠翠之屬多育蚕善為纨绮木有桑榆柳槐松桧栢杨菓有桃杏棃李葡萄石榴榖有麻豆菽

麦粟兽有狮子豹良馬牛羊鸡犬狮子生阿木河芦林中初生目閉七日而開明養驯狮當於閉目

時取之撒馬兒罕在哈烈東北去嘉峪關九千七百余里去哈烈二千八百余里地宽平土壤膏腴

有大溪遶城東北流城广十余里開六門其北有子城國主居城中居室稠密西南諸番之货辏钱

用其國造禁酒屠牛羊者瘗向城東北隅亦為土屋拜天镂青石為屋柱中置讲經坛經皆泥金看

护之以羊皮其人物秀美工巧过哈烈風俗土产與哈烈同俺都淮在哈烈東北去撒馬兒罕千三

百六十里城居大村周十余里人民繁庶風土物产亦與哈烈同哈烈之屬國也八答商一名八里

在俺都淮東北城周十余里居平村其南近山食物丰饶西南諸番人亦聚而市货焉哈烈之屬國

也迭里迷在撒馬兒罕西南去哈烈二千余里城在阿木河木岸城南外居民数百家孳畜蕃息河

多魚河西多芦林狮子产處也沙鹿海牙在撒馬兒罕東五百余里城在小冈广数里西北临河名

火炶水势冲急有浮梁渡舟其南近人居依崖谷多园林西行过一大川二百余里無水闲有水多

咸地生臭草茎高尺余枝葉如葢煑其液成膏阿魏也有又有小棘丛生可二尺葉细如蓝秋露凝

其上如珠食之如饧采而煑之名達郎右宾塞蓝在達失千之東去撒馬兒罕千三十里城周二三

里平遠深蔚多居民盛五榖秋夏之交蜘蛛生草中黑而小噬人通体皆痛扫以薄荷擦以羊肝诵

經一昼夜乃愈而肤竟盡蜕伤六畜則多死止宿傍水可以避之渴石在撒馬兒罕西南約二百六

十里城居大村周十余里环城多水田南北近山西行数十里俱小山多苾思檀菓树又西行三百

余里有大山石峡出其中高数十丈若斧截峡口有門曰铁門關通西南之路養夷在塞蓝東三百

六十里城居亂山闲東北有大溪西流入大川行百里多荒城其地界别失八里蒙古部落之闲别

失八里沙漠地也馬哈麻王子居之王子者元余裔無城郭宫室随水草畜牧而已其王戴小罩刺

帽簪鹚鸽翎衣秃袖衫削发贯耳妇女褁白缠项衣窄袖衣以肉酪為食乳湩代饮米若麫時用而

已间種穄麦织毛布為衣有松桧榆柳细茶梧桐六畜之屬羊馬最寒山谷中俟暑尚霜雪人性□

□無君臣上下之体其國人云東连哈烈至撒馬□罕故疆也今西至脱忽麻北接瓦刺東南抵於

闐河端於闐有河产玉又有地名哈石宝石金银之所出火州在柳城西七十里城北近山地多爇

山青红若火故名火州城方十余里多僧少民東有荒城古高日國治也漢西域長史戌已較尉亦

居此今隶别失八里柳城古柳县在火州東去哈密千余里經一大川至其國地皆沙磧無水草道

傍多骸骨云人蚤暮獨行則鬼魅迷死之出大川渡流沙河有山青红如火焰山下城屹然广二三

里即魯陳城四面多田园环遶流水树木阴翳土宜穄麦荳麻桃杏小枣瓜胡芦葡萄最多小而無

核者名鎖子甚甘畜有牛羊馬驼气候暖其俗醇朴男子椎■䯻妇人蒙皂布■䯻垂額俱衣胡衣

男子削发戴小罩刺帽者號回回妆妇人白布褁頭者號畏兀兒妆方音皆用畏兀兒風俗大較同

火州土魯在火州西百里即古交河县之安樂城城方一二里地平气候暖少雨雪土宜麻麦有桃

李枣杏葡萄畜多牛馬城中有屋舍信佛法多建僧寺其國在漢為车师在唐為伊西城西二十里

有小城名崖兒城中有新崖其下二水交流倚崖為城故名崖兒城城广仅二里居人百余家相传

故交河县治又元古车师國王所居也今土魯番有之盐泽在崖兒城西南去土魯番三十余里城

居平川广二里居民百家城北有镂山产石盐殊坚白可琢為器器盛馔可以不和盐故名盐泽哈

密西者諸胡往來要地也其北有山界瓦刺其西接火州等城其城居平川周三四里開二門東有

溪西北流地咸卤闲有楸杏农種须粪壤種惟碗豆二麦人性犷悍與蒙古回回雜處而礼俗殊异

達失干在塞蓝之西去撒馬兒罕七百余里城周二里居平原四外多园林菓树土宜五榖其民聚

多戴則任车牛卜花兒在撒馬兒罕西北七百余里城周十余里居平川地卑下气候溫和生菜冬

食土产五榖桑麻丝绵布牛羊魚天鹅雉兔俗殷富民户以萬计

魯迷

魯迷嘉靖三年始通貢所貢狮子西牛西狗西馬阿骨刺馬驼珊瑚珠玉從甘肅入世宗以其新入

貢下礼兵二部議納否給事中郑一鹏礼部尚書席書請勿納上悯其遠納之五年復以狮子西牛

貢并送調御五人自言跋涉七年费二萬三千余金矣御史張祿言圣德广被遠人來貢第華夷殊

方人物异性留人養物不唯违物亦且拂人今奇兽西來兼之驯調京师遠迩咤异喧传不知此物

之在西土亦犹中國之有虎豹也其調御驯习亦犹虎豹之豢於中國也臣聞養狮子日用二羊月

计六十羊矣歲计七百有余羊矣臣聞養西牛以菓饼不刍豆食人食矣兽相食食入食圣賢所恶

也又通事人役烦费多端以光祿有限之財充人兽無益之養殊為不經抑其携带方物觊賞规利

不过希望之私寧復歸向之誠伏惟返其人却其物薄其賜以明中國圣人不貴异物如此也上復

悯其遠納之後定五年一貢

天方國

天方國在西海之盡古筠冲默伽國民無贫苦繁富和淳無雨雪霜雹浓露夜霔遂滋生物产珍美

色色而是疑古所謂極樂國者國有礼拜寺寺分四方方九十闲层次如塔皆白玉為柱黄甘玉為

地中有黑石方丈余曰漢初天降也月初生其酋長率眾拜天以號呼赞扬為礼日中以热市用日

夕宣德七年國王臣深以狮子麒麋貢正德中貢嘉靖中定五年一貢

默德那國

默德那與天方接壤回回祖國也城池宫室田园市肆大類江淮闲寒暑应候民物繁庶有阴陽星

历医药音樂諸技艺人俗重殺非同類殺不食不食豕肉织金雕镂器皿最精初國王谟罕蓦德生

而圣灵臣服西域諸國諸國尊為别谙拔爾犹華言天使也國中有佛經三十藏書兼篆草西洋諸

國并传用之隋開皇中其教始入中國教以事天為本宣德中國王遣使随天方使來朝貢而今中

華回回種所在有之

于闐國

於闐國在葱岭北二百里即瞿萨曰那國也地最大東西五千里南北千里漢設都护治之今在萧

州西南六千三百里永樂七年酋骨打魯哇亦不刺遣人貢玉璞十二年陳誠至其國先是國削弱

邻國交侵永樂以後奉职貢始藉朝廷為威重行贾諸番遂富饶俗喜浮屠好歌舞尊卑礼节有中

土風有河产玉有有地名哈石宝地金银之所出

日落國

日落國永樂中朝貢

亦思弗罕

亦思弗罕永樂中朝貢

黑婁

黑婁宣德七年朝貢

米昔兒即密思兒正統六年朝貢其王曰速魯檀阿失刺福

額即癿

額即癿嘉靖中朝貢

哈辛

哈辛嘉靖中朝貢

毕力朮江衛指揮使司毕力朮江在西番中國使諸番皆繇其地其頭目管着兒监藏等迎送有礼

宣德中遣人朝貢宣宗嘉之九年立衛給印以管着兒监藏阿黑色為指揮佥事其余為千百户者

二十余人赍敕往賜之諸胡往來要地又有哈密西者北界瓦刺西接火州城居平川周三四里東

有溪西北流地咸卤闲有楸杏农種唯碗豆二麦人性犷猂與蒙古回回雜處而礼俗殊异

哈密者，在燉煌北大磧外西北，本古伊吾廬地。東接甘肅，西距土魯番，西域諸夷往來

要路也。其國中夷有三種回回：一種畏兀兒、一種哈刺灰、一種無貴族，不相上下。元

人封其宗人忽納失里為武威王填之，其後改封為肅王。忽納失里卒，弟安克帖木兒继之。

永樂二年遣使來朝請封爵，詔封為忠順王，賜之金印，即其地置赤斤蒙古、罕東、安定、

阿端、曲先、哈密凡六衛，所統三種，各以其酋為都督佐之。西域貢使悉繇哈密譯，上

其文，閱其方物。其歲，忠順王為北虜鬼力赤所毒死，無子，其兄子脱脱自幼俘中國，

成祖得而撫養之，至是以往嗣忠順王，以華人周安為長史，劉行為紀善輔以行。未几，

脱脱為祖母速哥失里所逐，詔還。王然湎酒昏縱，諸部不附，九年卒，封其從弟免力帖

木兒為忠義王。宣德元年，忠義王卒，詔脱脱子卜荅失里嗣，以卜荅失里幼，更立其别

子脱懽帖木兒為忠義王，與卜荅失里共守國。正統四年，忠順王卒，子哈力鎖魯檀嗣，

别名倒瓦荅失里。亡何，北虜瓦刺攻哈密，劫王及王母去，自是服屬於瓦刺。天順元年，

倒瓦荅失里卒，弟卜列革嗣。天順末，卜列革卒，世絕，其王母弩溫荅失里署國，請以

族人阿兒察嗣。阿兒察辭避，請王故忠義脱懽帖木兒外孫曰把塔木兒者。成化三年，封

把塔木兒為都督，暫摄國察其久而歸誠而復之。亡何卒，王母署國有威嚴，能御眾，而

土魯番者即唐吐蕃強番也其酋速檀阿力約王母同掠赤斤蒙古。王母不從，速檀阿力攻破

哈密，執王母及金印以歸，其部落咸播匿苦峪城。而把塔木兒之子罕慎獨與其余眾來奔

肅，朝廷官罕慎為都督使高陽伯李文、右通政劉文調。夷卒入哈密撫定之，二文駐苦峪

不敢前，第請即居罕慎於苦峪，乃使甘肅總兵王璽即苦峪城立哈密衛居罕慎，是為成化

九年。阿力稱速檀者，華之為言王也。久之，阿力死，其子阿黑麻稱速檀，尚少守臣言

此時可納罕慎於哈密。十七年，璽襲破土魯番之居哈密者納罕慎，其國中朝命封罕慎為

左都督，曰能使諸夷親附則王之，是為成化二十年。罕慎為人貪忍，國人與西域往來諸

夷皆怨，而此時土魯番酋阿黑麻已壯曰：罕慎，畏兀兒種也，非脱脱貴族安得王？王哈

密當我因好语。罕慎曰：吾與爾姻。罕慎喜，許之。阿黑麻使罕慎頂經结盟而從，後殺

之，因來言罕慎病死，國内亂，乞自立為王。是時馬文升為兵部尚書，議，上不許，賜

璽書切責之。阿黑麻悔惧，上金印，還所據地，而是時王母已死矣。文升念哈密無主，

國中三種夷不相下，又其旁近強虜有小力秃野乜克力数種，固亦难王地，當得元遺孽如

肅王者乃可為君長彈壓之。是時曲先安定，王遣使入貢。安定王者，忠順王同派也。文

升問貢使：安定王族有壯子否？貢使曰：有其人曰陝巴，王姪也。文升曰：可矣。以聞，

下甘肅守臣使求之，而哈密三種大頭目奄克孛刺、阿木即、寫亦虎僊等亦皆合詞求陝巴，

遂以為王使，三大頭目為都督往輔之，是為弘治五年。奄克孛刺者畏兀兒大頭目，阿木

即者哈刺灰大頭目、寫亦虎僊者回回大頭目也。三大頭目唯奄克孛刺内向中國，而回回

種出土魯番，寫亦虎僊則回回種最黠夷也。先是阿木即故尝與哈刺灰夷掠土魯番而寫亦

虎僊者陵陝巴欲夺之王不得至是以阿木即激怒阿黑麻阿黑麻夜襲哈密城哈密人死者百余

窜降相半陝巴與阿木即上大土刺守之围三日不下大土刺華言高台也阿木即遣調野也克力

瓦刺二部為援皆败阿黑麻捉阿木即支解之執陝巴去令其酋長牙蘭據哈密移書甘肅守臣自

稱可汗言已献哈密城池遠金印而阿木即復潜导野也克力抄掠其國中克滅朝廷所賜衣若币

今故以报仇而陝巴亦遣人入奏先是宪宗朝寫亦虎僊频以貢狮來時時召戏内庭賞赉良厚孝

宗即位罢遠物珍奇之戏即召戏内庭亦不数所以賞赉不如旧寫亦虎僊失望寫亦虎僊数往來

甘肅闲习知我邊又知我重弃哈密時時教诱阿黑麻據城夺印以邀賞又時時言我甘肅可攻也

阿黑麻以故心易中國至是奏至下兵部集廷議皆言阿黑麻之骜所宜声罪第遠兵不宜勤請書

敕付其貢使歸俾自悔罪上如廷臣言又命廷举文武二大臣至其地經略之於是使兵部右侍郎

張海都督同知缑谦往降敕阿黑麻曰虜王母殺罕慎於今而三矣念爾祖父朝貢世世爾又献降

地還金印朕不爾罪爾其還陝巴海谦至甘肅第召哈密夷人付敕遣往而阿黑麻則盡留之海谦

久侍不返乃修嘉峪關捕諸回之久通阿黑麻者二十余辈以歸還言西域遠夷也难兴復哈密存

亡不足烦中國上怒其不任下詔狱谪免之是時土魯貢狮之使有寫亦满速兒等四十余人留京

师文升即請安置四十余人者於两广福建闲以报阿黑麻之骜閉嘉峪關絕之阿黑麻既據哈密

益徧掠沙洲逼胁罕東諸部自附罕東都督只克請捄文升以阿黑麻非兵不威請用漢陳汤故事

襲破之知肅州撫夷指揮杨翥者熟知哈密道召與计而此時許进為甘肅廵撫亦召罕東赤斤野

乜克力賞劳之厚撫寄居苦峪者结其欢心北虜小列秃子雅於吐蕃有雠殺通知其部落俾與野

乜克力屯兵哈密土魯番闲以断土魯番東援牙蘭之路乃令總兵劉寧右副總兵彭清統精锐軍

往嘉峪随調赤斤罕東諸衛番兵直抵哈密入其故城而牙蘭己先與所部夜遁获還忠順罕慎妻

女斩首百余级夺牛馬三千器仗無算事聞賜敕奖劳即遣苦峪寄居夷人歸哈密故城給牛種衣

粮犂具俾為生聚且今小力列秃及野乜克力两部常駐牧哈密之西以蕃蔽之是為弘治七年是

行也雖不得牙蘭而明家之威亦振於西域矣九年阿黑麻又襲破哈密令其酋撒他兒與奄克孛

刺共居其所居刺木城奄克勃刺密结小列秃襲斩撒他兒守哈密如故而是時西域諸夷坐嘉峪

關久閉不得入中國牟利皆怨阿黑麻葢諸夷當得我茶不得我茶則发肿病死當得我麝香不得

我麝香則蛇蛊為毒嘉禾無當得我大黄不得我大黄則馬畜不遺矢阿黑麻亦悔罪請貢送還陝

巴及金印於哈密易故四十余使之戍南方者許之於是復护陝巴入哈密仍以三種大頭目為都

督佐之回回大頭目則寫亦虎僊哈刺灰大頭目則拜迭力迷失而畏兀兒大頭目則奄克孛刺陝

巴歸嗜酒掊克屬夷阿孛刺等怨之因迎真帖木兒為王陝巴惧遁之沙洲真帖木兒者阿黑麻次

子罕慎外孫也年十三遣人來告镇守臣使諭阿勃刺等迎陝巴還守國阿孛刺不聽奄克孛刺遂

執阿孛刺等六人殺之還报镇守臣復令都督朱瑄等护陝巴還國而送真帖木兒於土魯番是時

阿黑麻死諸兄弟争立國内亂真帖木兒不肻還遂居之甘正德元年陝巴死其子拜牙即嗣而阿

黑麻長子满速兒代為速檀拜牙即幼满速兒屡侵侮之因向從满速兒苶心奉明命久之與满速

兒同來請真帖木兒歸明使哈密遣人送之寫亦虎僊满刺哈三與偕往即為满速兒所留而拜牙

即亦欲與奄克孛刺弃入土魯番以從满速兒奄克孛刺不聽來奔拜牙即竟弃城走满速兒令頭

目火者他只丁與寫亦虎僊满刺哈三還守哈密城取金印歸火者他只丁使人來言故請中朝守

之以难明而并要賞廵撫都御史趙鉴即谬謂满速兒忠敬賞之金币使者歸满速兒己與火者他

只丁及牙木蘭虎丁奶翁寫亦虎僊满刺哈三等入寇甘肅則大言要金币萬计者乃歸金印還哈

密大学士杨廷和举四川總制都御史彭泽經略之泽至遣通事火信等赍遺白金諸器及币二千

火信见满速兒復私許以增币信還彭泽己乞致仕歸满速兒见币無增第以金印與寫亦虎僊以

哈密付满刺哈三而拜牙即仍留不遣寫亦虎僊者尝忤满速兒满速兒將殺之請入明求千五百

币自赎满速兒悦復使與其壻馬黑木入貢报前使曰得千五百币拜牙即歸矣是時守甘肅者為

都御史李昆肅州兵备副使陳九畴言於昆曰向者經略彭公模棱了事耳不能為國長计公其不

可復益币昆乃予馬黑木雜恶币覊其随貢之人火者撒者兒虎都寫亦於甘州曰以為歸拜牙即

之质寫亦虎僊念無千五百币可以復满速兒惧弗去而火者撒者兒火者他只丁弟也火者他只

丁聞其弟覊甘則復夺哈密城請满速兒移居之分遺諸番胁據沙洲紏之入寇游击將軍芮寧與

諸將出七百余人御之至沙子坝死焉一軍皆没寫亦虎僊子曰米兒馬黑木壻曰火着馬黑木姪

壻曰米兒馬黑麻故侨居肅州火者他只丁既败我軍則又遣酋斩巴思等十余人陽以驼馬入貢

阴贻書米兒馬黑麻之父失拜荅烟等諸姻党令與寫亦虎僊為内应九畴廉知之執失拜荅烟并

寫亦虎僊斩巴思等付狱贼至城中軍士皆出战諸番果欲為内应九畴嚴不得发乃戮其懈守者

数人搜諸通谋者二百余人皆系之而失拜荅烟被捶剧死狱中火者他只丁乃引去是時惟奄克

孛刺佐總兵郑廉败諸番於瓜州於是命举文武大臣經略之仍使彭泽往而九畴以寫亦虎僊之

罪聞移系刑部狱其子米兒馬黑麻系甘如故失拜荅烟子曰米兒馬黑麻者入貢京师贿諸幸人

入長安左門大呼其父以冤死下锦衣衛令兵部與三法司会議遣給事中臣御史春往勘勘毕議

上泽夺职為民昆九畴逮問之正德十三年也其明年逮至降昆一级九畴以禁死失拜荅烟仍令

法司重拟於是寫亦虎僊與其子得出狱又明年满速兒歸所虜人并拜牙即之孥以求和而留拜

牙即不歸诡稱其业走他處兵部集議請許之廵按陝西御史潘仿言虜雖悔罪不足赎也拜牙即

不歸和乃在彼兵部執議如初是時九畴颂系年余而寫亦虎僊與其子壻得见武宗於会同馆武

宗悦之賜之國姓传升锦衣指揮使從南幸武宗崩世宗即位大学士杨廷和虑寫亦虎僊外知邊

方虚实内觇朝廷脱罪歸必且據哈密為邊患因草登極詔書中诛之出九畴以為都御史廵撫甘

肅三年秋满速兒寇甘九畴與總兵姜奭左副總兵趙镇等拒战城西败之夜闲道行抵肅使人结

瓦刺内外夹攻又败之殺火者他只丁諸將皆言满速兒中流矢死矣時上方命兵部尚書金献民

往總制經略御甘事献民至蘭州九畴已击败满速兒亦即奏捷言满速兒中流矢死状又明年西

虜寇甘肅九畴復與姜奭击败之上嘉九畴功九畴即上言土魯番所以敢犯甘肅者以我納其朝

貢縱其贾贩使得稔知我虚实而启其戎心也向者寫亦虎僊逆谋己露奸党就擒乃输货权門转

蒙宠幸以犯邊之寇為來王之宾镇廵等官又怵利害拱手聽命馆為上客毂击辔联邊境驿骚勾

连接引以有今日今即不能勤武帝贰师之兵亦當効光武閉關之举傥或涵忍不絕如故臣恐河

西十五衛所永無息肩之期臣念番夷貢使未歸者先後亡虑数百人盖有居撒馬天方諸國者請

悉覊置之内郡系籍土魯番哈密者則迁之两粤没入其財其谋逆諸回再行核实而亟诛之自此

大发帑金召募勇健购易西馬以充战守之图庶可壯河西之势上下廷臣雜議未决而其時方起

杨一清為總督命等其來审處之當是時哈密諸夷為土魯番所破多走入散處塞下前後千余人

邊臣因而撫留资給之闲從逐虜有功辄加賞赉所卤掠辄與之諸夷頗安而满速兒為我謝絕諸

番生计殊窘則遣其屬牙木蘭款關求貢者屡矣一清至上言御戎之策自治為上今士馬虚乏城

堑不完内無本根藩翰之固而欲立威骄虜臣窃危之且西寧有亦不刺之贼庄浪有山後之寇傥

表里应合并起而争不知中國可制其死命否以臣愚计請及今款關之日令镇廵官驰使責諭土

魯番若悔罪果誠亟送出拜牙即撒還哈密之戍歸我所掳掠入口執送主谋犯邊之人明正厥罪

我則通貢如故且怵威服德恫疑不前而我业以其闲随宜备守计無便此者土是之其明年故锦

衣百户王邦奇疏邊事言哈密失國番夷内侵皆繇兵部尚書彭泽總督甘肅時赂番求和及前大

学士杨廷和草詔论殺寫亦虎僊所致宜诛此两人則哈密可復邊境無事上下兵部勘議邦奇者

故锦衣衛带俸署百户正德中傅升為千户廷和草登極詔書革削之望甚及奏復旧职於兵部泽

又抑焉以故一疏攻二臣上命給事中锦衣衛官往勘而牙木蘭款關則言非敢不恭天朝也所以

入寇者以诛寫亦虎僊失拜荅烟故今願献哈密地及所掳掠人上心怒九畴奏捷時言满速兒中

流矢死今乃復署奏下兵部議兵部言满速兒若果悔罪输誠者當歸我哈密及所掳掠械送叛臣

稽首關門為信上從之吏部尚書桂蕚言夷狄誠歸中國不誠等之則哈密何時可復邊患何時可

息請留质牙木蘭遣譯者諭满速兒以前意待其歸議进止上復下礼兵二部議二部臣言諸番累

年入寇先後上書委罪前事詞雖抵饰事亦有因宜遣官按之上曰番酋不悛吾將問罪焉恐及無

白辛故閉關絕貢今雖累奏未见悔过输誠之实礼部遣通事譯字官一人赍敕書與之俱如献還

哈密城池及所掠漢人缚首谋犯邊者付吏乃聽哈密子孫有宜襲者访問之事发有因誠如卿言

即令先遣給事中锦衣衛官按核先年功罪之实先是邊臣言速檀满兒死今何存也九畴献民妄

奏功其逮之大学士扬一清言犬羊之生故不可测通事譯字官在朝雖微使外境則重萬一有意

外变非所以全中國体上曰卿言良是其第以敕書屬之甘肅镇廵官遣撫夷官往諭之九畴逮至

上命兵部会三法司議其功罪刑部尚書胡世寧奏昔我太宗文皇帝雄武冠絕臣服四夷撫绥戎

落藩屏中國是以北封馬哈木為順寧王太平為賢義王把秃孛罗為安樂王阿魯台為和寧王西

封脱脱為忠順王東北置奴兒干等都司衛所二百余處至於南討黎季未復古中國地建立交址

尤為伟绩宣宗以來黎贼覆據殺官劫印不可胜紀阿魯台亦為馬哈木所兼其東北各衛所亦皆

兼并不常存亡莫考先朝并置不問葢不劳中國以事外夷哈密遠在萬里其王脱脱之後已絕自

其主國王母以來三被土魯番殺掳占夺城池廷臣無有請以先朝處外夷之法處之者乃強求其

親党曰罕慎曰陝巴而立之旋亦不得久存今其民回回一種久附土魯番哈刺灰畏兀兒生達二

種已逃附肅州依我存活不敢復歸其王拜牙即自願歸土魯番反欲导彼入寇使今土魚魯番献

還哈密城池忠順真有嫡嗣可立朝廷助之往彼為王谁與為守计不过一二年復為所夺益彼富

強辱我皇命徒使再得金印城為池後日要索之资耳夫土魯番变诈多端胡可信也其欲闲我附

城屬達則稱哈刺灰畏兀兒教之入寇其欲闲我谋臣則歸咎陳九畴其欲使彼番使得内通則稱

王子因见漢人殺其夷使故來執仇葢自真帖木兒久住甘州习知風土欲图之久矣一旦拥兵城

下諸夷潜為内应向非九畴奋身应变近遣屬夷遠交瓦刺使彼内顾而返則肅州未可知也臣謂

文臣之有勇知兵亡身為國無如九畴者也九畴轻信僚屬之公移谬聽奸回之诈报罪誠不免乃

邦奇武夫蜚语誠何足凭夫此虜自弘治以來不絕桀骜亦不絕悔罪不絕通貢亦不絕骚援今又

絕貢三年秪聞來求不聞侵犯者岂力有余而心不欲盖亦惩前夷使之被殺瓦刺諸夷之後患而

有所不敢也以臣愚心但欲舍置不問如先朝所以處和寧交址故事唯陛下裁之盖是時上怒九

畴欺而張璁桂萼新貴用事杨廷和相左虑無不欲排陷九畴罪廷和者世寧叹曰使我典狱殺忠

臣寧死既上章上亦悟曰我都御史殺偿回夷命耶乃发九畴戍極邊而彭泽夺职闲住李昆與諸

將降罚有差居顷之牙木蘭為满速兒所疑惧诛而罕東番族帖木哥土巴者土魯番故威屬之歲

征其妇女牛羊不胜侵暴於是盡率其族帐男女叩關求附嘉靖七年也提督尚書王宪言牙木蘭

番酋腹心土巴羽翼也内相猜忌挈族來歸中國之利義不可拒顷之王琼起代宪為提督土魯番

持譯書具言满速兒钦献哈密械送教诱犯邊者還所掳掠人口然皆其小丑自為非满速檀真印

信居亡何满速兒又使其酋虎力納咱兒引瓦刺犯肅州游击將軍彭浚击破之虜言非入犯也欲

問通貢果否状因以番文來委罪瓦刺詞多夸谩而王琼復為請詹事霍韬疏言土魯番图哈密久

矣我置不問彼將劫我罕東诱我赤斤掠我瓜沙外连北夷内援甘肅殊可虞也王琼所譯进番文

皆裔夷小丑之辭無印信足征之语土魯番未有悔罪之实可知牙木蘭土魯番腹心拥帐三千遠

來款塞安知非诈他日犯邊安知不曰我納叛人彼來报復又安知不曰我不歸彼叛人彼不歸我

哈密則哈密永無兴復之期矣而或者遂有弃置之議臣則曰保哈密所以保甘肅保甘肅所以保

陝西若曰哈密难守則弃哈密然則甘肅难守亦弃甘肅乎因弃甘肅則并弃临洮寧夏乎西北二

邊與虜為邻退尺寸則失寻丈疆场弃守之議不可不慎也北狄南蠻体势各殊漢弃珠崖宣德闲

弃交址置之化外而巳西北二邊據险以守我一失险虜必據之宋人西失寧夏北失幽燕國遂不

振然當時且以弃珠崖借口此其明戒也上以韬留心邊务命兵部究悉之是時胡世寧為兵部尚

書言夷性無厌自土魯番來侵我邊见利則进知难而退我所以御之亦惟选將练兵广屯积谷嚴

夷夏之分以絕其内闲公賞罚之施以励其外攘入寇□之□奔勿追慕義來歸則撫有之誠心來

貢則礼待之自古帝王及我祖宗所以安中國撫四夷道不过此未聞敝内事外撤藩土延贼寇者

也土魯番弘治间连殺虜罕慎陝巴至欲領兵一萬攻我肅州孝宗赫怒執其貢使安置两广彼以

絕貢失利见怨諸夷方乃送還陝巴後復許貢彼復潜置奸回内地通其交结受其反间其人自京

师以至甘肅所在而是至正德十一年大举入寇方藉内应欲唾手肅州幸陳九畴奋勇大创之仍

内縱反闲致九畴死罪皇上即位開释復用又值彼番大举九畴復击却之請絕其貢彼番復縱反

闲仍致九畴於死声言抢掳恐赫我入然迄今四年并不敢一骑南侵近提督等官方為請通貢彼

番又勾引瓦刺直犯肅州向令彭浚諸臣私创九畴之祸牿守通和之说迟疑不战則肅破而甘以

西皆难守矣此閉關通貢孰利孰害不待智者乃知也今邊臣又因番夷所執為詞委罪九畴夫既

稱求貢矣而引瓦刺犯肅州又语多夸谩王琼乃言其有惧悔之意當宥不知之罪此臣未喻也霍

韬謂土魯番悔罪未实則誠然矣乃以番文無印信為疑不知即有印信又何番文足征而制其死

命乎牙木蘭故曲先衛人我屬番也被番用事非其腹心今遣來邊求和不得入寇不敢受疑避罪

朿身歸正與土巴等穷迫而來我业撫處巳定正當撫而有之招彼携贰益我藩篱更欲驱遣使無

所往势將转恩為雠臣反復思维欲固我邊強保我中國耳至兴復哈密之事殊念不及此也臣聞

哈密外隔流沙距我肅州千五百里比之太祖建大寧都司於境外四百余里而太宗迁今保定太

宗置郡县交址而宣宗弃與安南者殊為有闲太宗立元遺孽為忠順王三立而三為土魯蕃殺虜

今其主自願歸番反导彼入寇其民皆孑然四散此與立元順寧和寧諸王事同一体而安定王又

在哈密之内近我甘肅今皆不知其存亡昔漢武開西域断匈奴右臂正今甘肅之地爾若哈密兴

復而遂能絕北狄之通西域以固我甘肅保我陝西則今宣府大同延绥三重镇何不能邀截北虜

令不过河人套也哈密之復岂其力能胜我三镇臣见謂立之無益而歲受土番挾我為奸利故兴

復哈密之事臣念不及此也臣等又窃料土魯番声势其民皆安土饱食不願入寇满速兒先倚火

者他只丁牙木蘭統兵於外而寫亦虎仙等数使闲我中國今火者他只丁巳殺寫亦虎仙巳诛牙

木蘭又携贰來歸其势當亦渐弱且哈密來至嘉峪關一带千五百余里其地先有罕東赤斤等衛

故我屬番被彼驱胁今復歸我款塞彼來所經空地千里供馈無资又过流沙毫無所得盖其入寇

比前益难故今甘肅所忧不专在土魯番而南有亦卜刺北有虎刺皆北狄骁劲瓦刺又比土魯番

去我頗近今又被土魯番勾引來寇此則甚可忧也宜敕邊臣無以能招土魯番為功而以諸達迫

近恐其寇我难御為患此所以内固甘肅之术也上深然之命王琼察牙木蘭土巴情伪以聞琼言

土巴故我罕東左衛屬番以避土魯番侵犯窜人肅州穷來歸我势不可絕牙木蘭雖稱降其妻子

尚在番中弃之不仁留近地則非便惟徙之遼東為宜上曰其置之湖广八年满速兒復求貢書辭

頗逊琼復為請下兵部会議兵部尚書李承勋以土魯番变诈多端督撫官论奏先後抵牾請令王

琼审處且练兵积粮稍為征剿之计琼言制御西夷與北虜异舜敷文德有苗來格禹平水土西戎

即叙土魯番哈密沙州之地即古西戎酒泉張掖燉煌漢以來尚矣我朝洪永之闲亦不絕也臣願

遠法舜禹敷格文教近守祖宗怀柔成法許之通貢以罢兵息民便詔如議自是哈密歲貢十一年

定五年十貢貢毋得过百人留七十人守關送入京师者三十人着為令然哈密竟為土魯番所據

明竟置不問要之其地守否不足為中國利害也

郎曰漢開西域断匈奴右臂彼都關中與今势异故胡世寧之議确矣

土魯番火州柳陳城

土魯番古交河县之安樂城漢為车师唐為伊西唐時入职方用開元历有毛诗论语孝經历代子

史其人類高丽貴人食馬以下食羊或鳬為樂多琵琶箜篌好骑射

火州東七十里為柳城古柳县也永樂七年陳誠至其國遣使朝貢宣德五年火州王哈散土魯番

萬户赛因帖木兒柳陳城萬户瓦赤刺俱貢馬及玉璞其後朝貢者第稱土魯番成化中其酋破哈

密虜王母弘治中殺罕慎虜陝巴语在哈密记自後叛服不常正德嘉靖中皆來貢

西戎下

乌思藏

乌思藏西番也古曰西戎又曰西羌在秦者曰義渠在漢者曰烧當先零其屬百余種散處河湟江

岷闲唐初為吐蕃所并地屬吐蕃宋則唃厮啰元滅金盡并吐蕃地郡县之以其國尚佛領以大宝

法王帝师其弟子曰有司空曰司徒曰國公皆佩金玉印洪武初受詔來歸高帝處之因其旧俗六

年召其酋長京师受职賜印以故元摄帝师喃加巴藏為炽盛佛宝國师元國公南奇思丹八亦监

藏等為都指揮同知宣慰使招討使等官自是蕃圣僧有封灌頂國师及阐教王阐化王輔教王赞

善王管朿番民又有护教王大乘法王大宝法王凡七王俱賜银印令比歲或闲歲朝貢其地為都

指揮使司二曰乌思藏曰朵甘旨揮使司一曰陇荅宣慰使司三曰朵甘曰董卜韓胡曰長河西魚

通寧遠招討使司六曰朵甘思曰朵甘珑荅曰朵甘丹曰朵甘沧溏曰朵其川曰磨兒勘萬户府四

曰沙兒可曰乃竹曰罗思端曰别思麻子户所十七曰朵甘思曰刺宗曰孛里加曰長河西曰多八

參孫曰加八曰兆日曰納竹曰伦荅曰果繇曰沙里可哈鬼的曰孛里加思東曰撒里土兒干曰參

卜郎曰刺错牙曰泄里坝曰阔侧魯孫其地缘陝西四川云南西鄙皆是南北袤数千里阐教阐化

輔教三王在西寧黄河北使來從四川入赞善王在岷州黄河南使自陝西入各有勘合比號印信

番文大乘大宝二法王游僧也不管刺番民不缏勘合無进貢年限有欲來者聽許遣僧徒十人赍

印信番本随四王貢使入上欲建法坛鸡山之陽超度妖厉迎取有道僧於乌思有惺吉监藏者與

七僧俱來登坛作法有天雨宝花之异上构西王殿锦黄金居之成祖即位欲荐福高皇後聞其國

中高僧有尚师哈麻立遣中使往迎五历寒暑乃至车驾躬视劳已建大法坛請為高皇帝後荐福

庆云天花甘雨甘露舍利祥光青鸟青狮白象白鹤连日毕见又聞梵呗空樂自天而下羣臣表贺

学士胡广等献圣孝瑞应歌上封尚师為如來大宝法王西天大善自在佛領天下释教賜鞍馬仪

仗黄金百两白金千两宴華葢殿自後京师寺西僧而日瓦領禅教回光禅师為上首别见方外记

成化中劉实巴以法王受大赉乘椶轿导金吾然為放泽招权赂诛死正德中武宗习僧門自號大

庆法王被服如番僧建僧寺於西華門内悉封諸國师予诰命於是法王佛子禅师國师之號充满

京师上給番僧度牒至三萬绰吉我些兒乌思藏使也上悦之以為保安寺大德法王出入豹房雜

處貂珰中一日言其國有异僧上使中使允赍幡往迎礼部尚書毛紀谏不納嘉靖初番僧盡屏斥

隆庆三年定三年一貢大率吐番在唐世犷顽好战至元而信佛重僧我國家亦因俗制夷自岷北

以南至松潘威茂各建僧寺番族叛亂仇殺遣沙門諭遣之即頂經说誓而散諸番來貢多至千余

亦惟僧人是遣朝廷賞賜彩段表里有差其回賜土官及妻皆有彩段表里所以撫绥良厚盖不如

是則將备於邊邮有養兵馈运之费矣

長河西魚通寧遠等處

長河西魚通寧遠等處洪武十六年置長河西等處軍民安撫使司歲一貢使雅州入境後升宣慰

司隆庆三年定三年一貢

雜道長官司附

雜道長官司長河西部落也初附本司进貢每貢僧徒百人成化十六年始专達隆庆三年定三年

一貢

朵甘思

朵甘思洪武七年升朵甘衛為西安行都指揮使司給银印十八年改朵甘思宣慰使司及萬户府

招討司東道萬户府塔爾千户所每年入貢

朵甘直管招討司附

從雅州入境直管招討司朵甘思部落也初附本司进貢襲职成化後始专達隆庆三年定三年一

貢

董卜韓胡

董卜韓胡吐番諸部中之慕文教者成化中奏請書籍兵部尚書余子俊上疏曰臣考唐玄宗之世

吐番求毛诗春秋礼记正字於体烈以為與之書使知权略愈生变诈非中國利尚書裴光庭以為

忠信礼義亦從書出吐番久叛新服因其請而賜之陶甄声教亦在於是於是玄宗如光庭言今董

卜韓胡奏求書籍臣以為除方舆图籍之外余皆可與否不與之彼市亦得反失朝恩若俯從其請

就中國而賜敕令其將旧维州退還保县彼必感恩知报可免西顾之忧許之

别思寨安撫司加渴瓦寺附

其部落曰别思寨安撫司加渴瓦寺附董卜韓胡來貢弘治中始专達其地寒薄朴魯法令嚴整上

下一心酋長有友五六人號共命君死皆自殺以殉其治刻木结绳為約其刑雖小罪必抉目刖鼻

其樂吹螺击皷其四時以麦熟為歲首其章饰最上瑟瑟金次之金涂银又之次铜最下差小大缀

臂以辨貴贱貴壯残弱重贱怀惠貴兵死以累世战没者為甲門败懦者辱其首以垂狐之尾交易

用罽毯馬牛其山川昆仑山可跋河黄河折支湟水為大

金川寺番僧

金川寺番僧在四川威州保县地旧三年一貢每貢許百人多不过百五十正德以來渐多隆庆三

年定貢五百五十人

雜谷安撫司

雜谷安撫司在四川松潘地旧三歲一貢隆庆三年定每貢千二百七十四人弘治中又有新招撫

上草坡克等寺寨附屬本司

打喇兒寨

打喇兒寨在四川威州地正德四年招撫奉敕為冠带頭目三年一貢

遠思蠻長官司

達思蠻長官司隆庆中定三年一貢

長寧安撫司

長寧安撫司及韓胡碉怯列寺皆番僧也在四川松潘茂州等處地長寧以三歲貢每貢三百人

韓胡碉怯列寺

韓胡碑怯列以三歲貢每貢百五十人

洮岷等處番僧

洮岷等處番僧每寺許四五人年终遇大节一朝貢洮岷等處番族

古刺國

古刺國在百夷之外萬余里载籍未之前聞也永樂中給事中周让使百夷聞其國人慕華莫為先

使歸以聞天子嘉之遂命让繇滇池入踰数月乃至至則其酋驱象馬建旗鼓具舟供張陳兵出迎

作新亭馆以居让即遣使從他使者至京师报謝留让居歲余劳燕甚至让還朝遣使貢方物請臣

置吏天子授以古刺宣慰使賜冠带印章

凡貢朝鮮貢金银器皿螺钿梳函白绵紬各苎布龙文帘席雜色细花席豹獭之皮黄毛之笔白绵

之纸人參種馬馬三年五十疋凡十二種日本貢馬盔铠剑腰刀鎗涂金装彩屏風洒金厨子洒金

文台洒金手指描金粉匣描金笔匣抹金铜提铫洒金木铫角盥贴金扇玛瑙水晶数珠硫黄苏木

牛皮凡二十種琉球貢馬刀金银酒海金银粉匣玛瑙象牙螺壳海巴擢子扇泥金扇生红铜锡生

熟夏布牛皮降香木香速香丁香檀香黄熟香苏木乌木胡椒硫黄磨刀石凡二十五種安南貢金

银器皿犀角象牙白绢熏衣香降真香沉香速香木香黑线香纸扇凡十種真腊貢象象牙犀角孔

雀翎宝石土降香苏木乌木黄花木胡椒黄蜡凡十一種暹逻貢象象牙犀角孔雀尾翠毛筒向足

宝石珊瑚金戒指片脑米脑糠脑脑油腊柴檀香速香安息香黄熟香降真香罗斛香乳香树香木

香乌香丁香蔷薇水碗石丁皮阿魏紫梗藤竭藤黄硫黄没药乌爹泥肉豆蔻胡椒白豆蔻荜茇苏

木乌木大枫子苾布油红布曰缠頭布红撒哈刺布红地纹节智布红杜花頭布红邊白暗花布乍

连花布乌邊葱白暗花布细棋子花布织人象花文打布西洋布织花红丝打布织雜丝打布红花

丝牛巾剪绒丝雜色红花被面织人象雜色红花文丝缦凡六十種占城貢象象牙犀角孔雀孔雀

尾橘皮抹身香熏衣草奇南香金银香土降香烧碎香檀香柏香花藤香龙脑乌木苏木花黎木芜

蔓番沙红印花布油红绵布白绵布乌绵布圆壁花布花红邊缦雜色缦番花手中番花手帕兜罗

绵被洗白布泥凡三十一種爪哇貢火鸡鹦鹉孔雀孔雀尾翠毛鹤頂犀角象牙玳瑁筒宝石珍珠

蔷薇露奇南香檀香麻藤香速香降香木香乳香黄熟香安息香乌香龙脑丁皮没药肉豆蔻白豆

蔻藤竭血竭芦荟阿魏大枫丁番木鳖子荜澄茄荜茇闷虫药黄蜡番红土乌爹泥金刚子碗石锡

西洋铁折铁刀铁鎗苾布油红布苏木乌木胡椒凡五十一種彭亨貢金水罐象牙乳香速香檀香

片脑胡椒凡七種百花貢白鹿红猴筒玳瑁孔雀鹦鹉倒挂鸟胡椒香蜡凡十種三佛齐貢火鸡五

色鹦鹉孔雀筒黑熊白獭諸香米脑苾布兜罗绵被肉豆蔻番油子胡椒凡十三種浡泥貢五色鹦

鹉倒挂鸟孔雀鹤頂犀角熊皮生玳瑁筒宝石珍珠金戒指金绦环金银八宝器梅花龙脑米脑糖

脑降香沈速香檀香丁香肉豆蔻黄蜡螺壳西洋白布黑小厮凡二十五種其单日用银须文達那

貢馬幼苾布隔着布八的力布花满直地番绵紬直地兜罗罗撒刺八幼赖隔着撒哈刺蔷薇水降

香沈速香凡十三種苏門荅刺貢馬犀牛龙涎宝石玛瑙水晶石青回回圊锡硫黄番刀弓撒哈刺

梭眼木香丁香降真香沈速香胡椒苏木凡二十種西洋琐里國貢黄黑虎馬兜罗绵被漫折的花

被皮剔布槁泥布沙馬打里布凡七種琐里貢馬红入者蓝布红撒哈刺觊木里布红番布白苾布

珠子项串凡七種览邦貢馬孔雀胡椒苏木檀降香凡五種淡巴貢苾布兜罗绵被沈香檀香速香

胡椒凡六種苏祿貢梅花脑米脑竹布绵布玳瑁降香苏木胡椒荜茇黄蜡番锡凡十一種古里貢

宝石珊瑚珠瑠璃瓶瑠璃椀宝铁刀拂郎双刃刀金系腰锡阿思摸達涂兒气龙涎苏合油乳香檀

香木香栀子花胡淑花毡单伯蘭布苾布红丝花手巾番花人馬象物手巾线结花靠枕凡二十一

種满刺加貢犀角象牙玳瑁玛瑙珠鹤頂金母鹤頂珊瑚树珊瑚珠金镶戒指鹦鹉黑熊黑猿白麂

鎖服撒哈刺白苾布姜黄布撒都细布西洋布花缦蔷薇露栀子花乌爹泥苏合油片脑沈香乳香

黄速香金银香降真香紫檀香丁香树香木香没药阿魏大枫子乌木苏木番锡番盐黑小厮凡四

十二種娑罗國貢珍珠玳瑁壳白焦布花焦布降真香黄蜡黑小厮凡七種阿魯貢象牙熟脑凡二

種小葛蘭貢珍珠伞白绵布胡椒凡三種榜葛刺貢馬馬鞍戗金瑠璃器皿青花白瓷撒哈刺者抹

黑荅立布洗白苾布兜罗绵鹤頂犀角翠毛莺哥糖霜乳香乌香熟香麻藤香乌爹泥紫胶藤竭乌

木苏木胡椒麤黄凡二十四種锡蘭山貢宝石珊瑚水晶金戒指撒哈刺西洋细布乳香木香树香

土檀香没药硫黄藤竭芦荟乌木胡椒碗石象凡十八種此東南夷之貢也迤北小王子瓦刺三王

貢馬驼貂鼠皮海青凡四種順義王貢馬金灰又金鞍辔撒袋達弓雕翎箭凡五種朵颜衛福余衛

泰寧衛貢驼馬凡二種此北狄之貢也海西建州貢馬貂鼠皮舍列孫皮海青兔鹘黄鹰阿胶殊角

凡八種殊角者海象牙也此東北夷之貢也哈密畏兀兒貢馬驼玉速來蠻石青金石把咱石金刚

钻梧桐鹻铁器諸禽皮等物凡十種罕東衛赤斤蒙古貢馬驼梧桐鹻凡三種土魯番火州柳陳城

貢馬驼玉石镔铁刀镔铁锉各色靶小刀金刚钻梧桐鹻羚羊角铁角皮红绢道布柳青撒哈刺禅

衣鞍子撒袋花手巾凡十五種撒馬兒罕貢馬驼玉石阿思馬亦花珠赛蘭珠玛瑙珠水晶椀番椀

珊瑚树枝梧桐鹻鎖服矮納镔铁刀镔铁锉碯砂黑樓石眼镜羚羊角银鼠皮铁角皮凡二十種魯

迷貢狮子西牛玉石金刚钻珊瑚珠花瓷珠花瓷汤壶锉鎖服撒哈刺花帐子翔羊角舍利孫皮西

狗皮铁角皮凡十五種天方國貢驼馬玉石玛瑙镔铁刀镔铁锉花铜锺赛蘭石碯砂金刚钻馣班

兒香眼镜鎖服羚羊角铁角皮凡十五種乌思藏貢画佛铜佛铜塔舍利各色足力麻各色铁力麻

各色氆氇珊瑚犀角左■䯻毛缨酥油明盔明甲刀剑凡十六種長河西魚通寧遠等處雜道長官

司貢画佛舍利各色足力麻各色铁力麻各色氆氇珊瑚犀角左■䯻明盔刀毛缨凡十一種朵甘

思朵甘直管招討司貢各色足力麻各色铁力麻各色氆氇左■䯻明盔長刀凡六種董卜韓胡别

寨安撫司加渴歹寺貢各色氆氇各色足力麻各色铁力麻珊瑚明盔铁甲遮甲麻衣白毛缨红毛

缨黑毛缨黄左■䯻凡十一種金川寺番僧貢珊瑚胡黄连木香氆氇足力麻左■䯻毛衣凡七種

雜谷安撫司貢珊瑚胡黄连木香茜草海螺左■䯻毛衣氆氆足力麻凡九種打刺兒寨貢珊瑚氆

氇凡二種達思蠻長官司貢珊瑚犀牛角硼砂木香凡四種長寧安撫司韓胡碉恃列寺貢珊瑚明

盔明甲刀干松氆氇凡六種洮岷等處番僧族貢铜佛画佛舍利子馬驼酥油青盐青木香足力麻

铁力麻氆氇左■䯻毛缨明盔明甲腰刀凡十六種此西戎之貢也馬象犀角孔雀尾象牙象钩象

鞍象脚盤蚺蛇胆金银器皿青红宝石玉石围帐金绒索各色绒线各色布手巾花藤席降香黄蜡

槟榔此湖广广西四川云南貴州腹里土官之貢也故夫朝鮮之貢果下之馬長尾之鸡不與焉日

木之貢白珠青玉不與焉琉球之貢熊罴豺狼鬬镂之树不與焉安南之猩猩狒狒蒙貴翡翠白鹿

白雉蚁子之醢庵罗波罗之果不與焉真蜡之貢金笃□速暫之香建同浮胡之魚不與焉占城之

貢大火之珠猛火之油不與焉三佛齐之貢猫睛之石腽肭之脐不與焉苏祿之國径寸之珠不與

焉古里之貢骏馬不與焉婆罗之國玛瑙车渠不與焉哈密之貢大尾之羊不與焉火州之貢砂鼠

不與焉北虜之貢□羊角角端不與焉不貴异物也凡貢者享也取其歸向也其余入貢之國不籍

记其一定之物随其向也有比年貢者有三年貢者從其便不貢不責也諸所貢物惟朝鮮之國設

為庭实文物之邦也勘合號簿以給海外諸夷也诰命敕命敕諭所以賜諸番夷之等也有以数千

人入貢有以数百人入貢留之邊外量與其人入京师無使扰民也夷使往返皆有伴送病亡者有

棺敛而祭葬之所以柔遠人也

